
GOUVÈNÈ HOCHUL ANONSE NOMINASYON LEJISLATI ETA A REKÒMANDE 
POU KONSÈY ADMINISTRASYON NASSAU HEALTH CARE CORPORATION  

  

Nouvo moun yo nonmen yo pote eksperyans nan sèvis piblik, egalite ak defans 
pasyan  

  
Refòm yo kontinye avanse pou yon gouvènans ki pi solid e ki pi responsab pou 

Lopital Piblik Nassau a  
  
  

Gouvènè Kathy Hochul te anonse jodi a de dènye nominasyon li yo nan Konsèy 
Administrasyon Nassau Health Care Corporation (NHCC), apre rekòmandasyon Sena 
ak Asanble Eta Nouyòk la. Nouvo manm yo se Doktè Lisa Zakiya Newland, Sena a te 
rekòmande li, ak Rory Lancman, Asanble a te rekòmande li. Nominasyon sa yo ajoute 
sou kat lòt li te fèt 1ye jen pou ouvri yon nouvo epòk ki gen pi bon siveyans, plis 
responsablite, epi yon konsantrasyon renouvle sou swen pou pasyan yo nan Sant 
Inivèsitè Medikal Nassau (Nassau University Medical Center, NUMC), sèl lopital piblik 
nan Konte Nassau.  
  
"Lopital piblik yo se poto esansyèl nan kominote nou yo, epi Sant Inivèsitè Medikal 
Nassau merite yon estrikti gouvènans ki reflete misyon fondamantal li." Gouvènè 
Hochul te deklare. "Avèk de nominasyon sa yo, ki fèt an kowòdinasyon ak lidè lejislatif 
yo, nouvo Komite NHCC a vin pi byen pozisyone pou konbat defi ki la depi lontan epi 
bay pi bon rezilta pou pasyan yo ak kontribyab yo."  
  
Moun yo nonmen yo ke lejislati a te rekòmande:  
Doktè Lisa Zakiya Newland — Sena a rekòmande l  
Doktè Newland se yon Pwofesè Titilè epi Prezidan Depatman Travay Sosyal 
(Department of Social Work) nan Inivèsite Molloy (Molly University), kote li te deja sèvi 
kòm Prezidan Kò Pwofesè. Karyè distenge li a kouvri travay sosyal klinik, angajman 
kominotè, administrasyon sante mantal, ak lidèchip edikatif. Kòm yon moun natif nan 
Nouyòk ak yon defansè depi lontan pou egalite ak jistis, li pote yon konpreyansyon 
pwofon sou sistèm swen yo epi li pran angajman pou bay popilasyon defavorize yo 
pouvwa. Li travay kounye a kòm Kowòdonatè pou Black Family Summit, Inc., epi kòm 
Prezidan chapit Nassau Suffolk nan Asosyasyon Nasyonal Travayè Sosyal Nwa yo.  
  
Rory Lancman — Asanble a rekòmande l  



Eksperyans Mesye Lancman kouvri domèn lalwa, politik piblik, dwa sivil ak refòm 
gouvènman. Li se Direktè Inisyativ Antrepriz ak Avoka Prensipal nan Sant Louis D. 
Brandeis pou Dwa Moun daprè Lalwa, kote li reprezante viktim antisemitis nan espas 
travay atravè peyi a, epi Vis-Prezidan Otorite Finans Pwovizwa Konte Nassau (Nassau 
Interim Finance Authority, NIFA), yon pozisyon li pral kite pou l ka asime wòl li nan 
konsèy NHCC a. Mesye Lancman gradye nan Lekòl Dwa Columbia ak Fakilte Queens 
nan Inivèsite Vil Nouyòk (City University of New York), Mesye Lancman te deja travay 
kòm Manm Asanble Eta Nouyòk ak Manm Konsèy Vil Nouyòk pou Queens, kote li te 
travay sou Komite Finans ak Ekip Negosyasyon Bidjè a. Karyè li nan sèvis piblik te 
kòmanse kòm prezidan Konsèy Konsiltatif Kominotè lopital piblik nan katye li, Sant 
Lopital Queens, epi li te gen ladan l sèvis militè tou. Mesye Lancman te sèvi Gouvènè a 
kòm Konseye Espesyal nan Depatman Sèvis Piblik, kote yo te afekte l nan biwo Long 
Island li, li te tou direktè egzekitif Komisyon Lejislatif sou Fiti LIPA (Legislative 
Comission on the Future of LIPA). Mesye Lancman ap viv kounye a nan Great Neck, 
kote li sèvi kòm yon Administratè eli nan Bibliyotèk Great Neck la ak yon manm nonmen 
nan Konsèy Planifikasyon Vilaj Great Neck la.  
  

Dispozisyon kle nan lwa refòm gouvènans ki antre an aplikasyon 1ye jen:  
1. Komite NHCC a kounye a gen 11 manm:  

• Sis manm Gouvènè a nonmen (ki gen ladan de ke lidè lejislatif Sena a ak 
Asanble a rekòmande)  

• Egzekitif Konte Nassau nonmen de moun 
Majorite Lejislati Konte Nassau nonmen de moun  

• Minorite Lejislati Konte Nassau nonmen yon moun  
• Gouvènè a nonmen Stuart Rabinowitz kòm Prezidan Komite a  

2. Egzekitif Konte Nassau a pa gen otorite apwobasyon sou Direktè Egzekitif Jeneral 
NHCC a ankò.  
3. Otorite Finans Pwovizwa Nassau a (NIFA) te vin gen plis siveyans, tankou:  

• Otorite pou apwouve kontra NHCC ki depase 1 milyon dola.  
• Kapasite pou deklare yon peryòd kontwòl daprè sèten kondisyon.  

4. NHCC oblije konplete yon etid konplè anvan 1ye desanm 2026, ki prezante opsyon 
pou ranfòse operasyon ak dirabilite NUMC yo.  

  
Lidè Majorite Sena a, Andrea Stewart-Cousins, te deklare, "Lopital lokal yo se poto 
mitan kominote nou yo, yo bay swen enpòtan, sèvis ki sove lavi, epi sipò pou fanmi yo 
lè yo pi bezwen li. Enstitisyon swen sante piblik tankou NUMC dwe dirije ak konpasyon 
ak konpetans pou yo ka satisfè bezwen moun yo ap sèvi yo. Doktè Lisa Zakiya 
Newland pote yon bon konpreyansyon sou detèminan sosyal ki afekte sante ak yon 
karyè ki konsakre pou bay kominote ki defavorize pouvwa. Mwen fyè pou m rekòmande 
li bay konsèy sa a, epi mwen remèsye Gouvènè Hochul dèske li te aji rapid pou asire 
nouvo estrikti a pran fòm."  
  



Prezidan Asanble a Carl Heastie te deklare, "Rory Lancman se yon fonksyonè piblik 
devwe ki te pase karyè li ap travay pou amelyore lavi Nouyòkè yo. Move jesyon 
degoutan nan NUMC – sèl lopital sekirite sosyal nan kominote sa a ki bay sèvis vital 
pou Nassau, Suffolk ak Queens – pa ka pèmèt kontinye epi lopital la pa ka fè fayit. 
Konsèy administrasyon NUMC bezwen responsabilite ak estabilite, epi mwen kwè vwa 
Rory nan konsèy la ap sèvi lopital la, ansanm ak popilasyon ki pi vilnerab yo ki depann 
de li avèk distenksyon."  
  
Senatè Eta a Siela Bynoe, te deklare, "Avèk entegrasyon Doktè Lisa Newland, 
Konsèy NHCC a reflete divèsite talan ak devouman ki nesesè pou reponn ak bezwen 
moman an. Mwen anvi travay avèk tout manm yo pou asire sèl lopital piblik Nassau a 
ka bay swen an sekirite, ekitab ak kalite siperyè pou tout moun ki konte sou li."  
  
Manm Asanble Charles D. Lavine, te deklare, "Lidèchip Gouvènè Hochul nan refòm 
gouvènans NHCC a se yon pwen enpòtan pou Sant Medikal Inivèsite Nassau a ak 
kominote ki depann de li yo. Lejislati a rekòmande nominasyon sa yo, epi Gouvènè a 
konfime yo, konplete yon komite ki fèt pou reflete pi wo estanda entegrite, konpetans ak 
sèvis piblik. Mwen pa ka tann pou m wè NUMC pwospere anba vizyon renouvle sa a."  
  
Manm Asanble a Michaelle C. Solages te deklare, "Sant Medikal Inivèsite Nassau a 
te sèvi depi lontan kòm yon poto mitan enpòtan pou sante piblik nan Konte Nassau. 
Refòm sa yo gen pou objektif asire ke NUMC ka kontinye sèvi kominote nou yo avèk 
estabilite, transparans, ak swen yo merite a. Mwen remèsye Gouvènè Hochul, lidè 
lejislatif yo, ak kòlèg mwen nan Lejislati a paske yo avanse refòm sa yo ki te dwe fèt 
lontan. Nominasyon sa yo pote nouvo responsablite ak ekspètiz nan sèl lopital piblik 
nou an epi yo make yon pwen enpòtan nan efò pou retabli konfyans, amelyore 
sipèvizyon, epi ranfòse swen sante nan Long Island."  
  
Manm Asanble Noah Burroughs, te deklare, "Pi gwo volonte mwen se toujou pou m 
kenbe pwomès kanpay mwen an. Youn nan pwomès sa yo se te pou asire NUMC te 
repare tout bagay, epi moun ki t ap mal jere lopital la te responsab pou move jesyon an, 
men tou paske yo te twonpe piblik la volontèman epi paske yo te dezobeyi kèk nan 
travay òganizasyonèl debaz ke egzekitif la te mande yo. Poutèt sa, mwen kontan ak 
nouvo chanjman sa yo, nou tout ka kòmanse gade pou bagay yo kòmanse amelyore 
nan NUMC."  
  
Manm Asanble Judy Griffin te deklare, "Mwen kontan wè rapidite Gouvènè a nan bay 
resous, zouti, yon nouvo konsèy administrasyon, ak yon prezidan pou ede NUMC nan 
wòl esansyèl li pou bay swen sante pou rezidan Nassau yo. Nouvo nominasyon sa yo 
konfòm ak yon nouvo lwa eta mwen te sipòte pou amelyore epi ogmante sipèvizyon eta 
a pandan y ap gide lopital la nan direksyon estabilite fiskal ak operasyonèl."  
  
Moun Gouvènè Hochul te anonse deja pou nonmen yo:  

• Stuart Rabinowitz, Esq. (Prezidan): Ansyen Prezidan Inivèsite Hofstra ak ekspè 
nan dwa, edikasyon ak politik piblik  



• Amy Flores: Vis Prezidan nan JPMorgan Chase ki gen eksperyans nan 
devlopman ekonomik ak angajman piblik  

• Dwayen Mihaltses, RPh, BPS, MPA: Direktè swen sante ak famasyen lisansye 
avèk plis pase 40 ane nan jesyon lopital piblik  

• Lisa Warren: Lidè biznis ak defansè sivik avèk plizyè dizèn ane angajman 
òganizasyon san bi likratif ak filantwopik nan Long Island  

Yo prevwa nouvo konsèy administrasyon NHCC a pral reyini nan jou k ap vini yo pou 
kòmanse egzekite responsablite sipèvizyon li yo.  
  

###  

